
И аще толь тяжце казнь приемлеть обида человечя, како мучим будеть 
богови съгрешивый! Ниже един Ахав казнь приат, ниже едина Езавель, 
но весь мужеск по\ рода Ахавля погублен бысть, являя господь еже не 
токмо отъемый имениа церковная и настоятельская смерти достоин будеть, 

199 но и съветуяй отъемлющему отимая имениа церковная и при||обретая себе 
и скровищу своему духовная богови освященная, и съветуя с таковым 
о сих словом и съвегом равну казнь приимуть, понеж творяй и съветуяй 
вменяются за едино, сего ради весь род Ахавль вкупе с ним погибе. 

Егда же к церкви, к ней ж поставляются, малоугодны разумом и нра
вом или леты, того ради тяжькая, яко же учит ны искусньство, многажды 
стражуть в духовных и временных богови освященных убавлениа великиа 
и тяжькая от многоначалников и царей и иных мирьских властелей. Сего 
ради по учению Пав\а апостола, в Первом послании к Тимофею, глава 3, 

об. и к Титу, глава 1,* подобаеть епископу быти без порока, II праведну 
к божьи церкви приставнику, не горду, не гневливу, не пьянице, не бийце, 
не мшололюбцу, ни сварливу, не сребролюбцу, дому своему добре при-
лежащу; аще ли кто дому своему строитель быти недоумееть, како церкви 
божий с попечением прилежьство будеть имети? Подобаеть сего ради 
епископу добру быти, страннолюбцу, боголюбцу, трезву, праведну, святу, 
въздержену, чинну, разумну, срамливу, чисту, кротку, милостиву, покойну, 
мудру, поучену, да может осязати слово верно, еже по учению есть, и да 
възможеіь наказати в здравом учении вся спротивляющаяся церкви и 

500 себе и хотящая церчовная имениа II отимати и спротивляющая себе обли-
чати словом и делом и всяким прилежанием любовью веры противлятися. 
Епископом же, архимандритом, игуменом и прочим духовным православ
ные церкви правителем правд, доходов, вещей, имений подвижных и непод
вижных церкви своея до живота или в веки продати или в дар дати или 
иным поиустити отняти не подобаеть, но яко за своя, тако и за церковная 
имениа с попечением и прилежством должен есть быти страж, да ничто же 
под правителством его церковь его оставить или убавление постражеть 

об. в вещех своих и богози освященных. В сих велми попечение || имети дол
жен есть пастырь церьковный о имени церкви своея, да не владеть в про
клятье, им же пророк Иеремиа претить пастырем нерадивым, глава 48, 
глаголя: Проклят человек творяй дело божие нерадением. Первое убо 
брещи подобаеть пастырю, дабы его безрассудным правительством и без-
чинным приставничьством церьковь его в благих съкровищи и имениих 
неподобие не отягчена была. Второе — да прилежно и с бдением внимаеть 
и с попечением управляеть, да иным неправедно отняти хотящим отняти 
стяжаниа церьковная не поволить, но верне, крепце и силне, словом, 

50? съветом || и делом да противится глаголя и обличая и церковь ему пору
ченную с стяжании ея дерьзновено да защищаеть. Аще сего не сътворить, 
съгласен отъемлющему явится и тоя же казни достоин, коея отъемляй, 
понеже творящий и съгласник его толико божествеными, елико градскими 
правдами казнь приемлють. И вся люди без налицезрениа святотатьство 
творящая или твори ги хотящая должен есть епископ, яко верен пастырь 
здравым учением наказати и учению его здравому противящихся по
стоянно обличати и верне отечески наказати, да душь своих за таков грех 

об. диаволом и слугам их не предадуть. || Аще ли наказание презрять и 
епископъскому учению повинутись не възхотят, анафеме предаются и от 
церкви яко гнило древо и неключимо отриновени бывають и держими 
бывають посреди православных христиан яко неверии и яко язычници. 
Ниже подобаеть епископом в сей вещи боятися царей или началников, 

На поле Зачало 300-е. 


